
Anjel Lertxundi 

Kalegrafia 

Kalegrafia deitzen die kaleetako pintadei; herri, auzo eta kaleetako aurpegiari. Toki guztietan ezaugarri berdintsu batzuk topatzen baditu ere, trebetasun handia lortu du kale batetik besterako desberdintasunak nabarmentzen. Kalegrafiaren aldaera horiek adierazten diote nolakoa den herri baten izaera, auzo baten arnasa, kale bateko jendearen nondik norakoa. Atzerrira doalarik, kalegrafiak laguntzen dio hiri baten edo kale baten tenperatura hartzen, bertakoen kezkak ezagutzen. Kalegrafia debekatuta eta zigortuta dagoen lekuetan ere, kalegrafia faltak zer pentsatua ematen dio. 

Pentsatzen du hirietako janzkera naturalaren kontraste bat dela kalegrafia. Egilearen urduritasuna nabarmentzen du kalegrafiak batzuetan. Haserrea, beste batzuetan. Baldarkeria hainbatetan. 

Kalera irten da. Batera eta bestera begiratu du. 

Gaur ere «Ez nago!» pintatu du ez nago! mordoa dagoen horma batean. 

